Sažetak 
Već na osnovu samoga naslova rada Pronomina im Mittelfeld (Zemjenice u „Mittelfeldu“) mogu se postaviti tri temeljna pitanja: Kako definišemo zamjenicu u njemačkom jeziku?, Šta je „Mittelfeld“? i Koje pozicije zamjenice mogu zauzeti u „Mittelfeldu“?
Većina njemačkih gramatičara je jednog mišljenja, što se tiče definicije zamjenica. Međutim, među autorima postoje razlike kada se radi o klasificiranju zamjenica. Koje se riječi mogu posmatrati kao zamjenice u njemačkom jeziku? Šta su to osnovni kriteriji na osnovu kojih možemo reći da je neka riječ zamjenica? Kako prepoznati zamjenicu u tekstu? Sve su to pitanja na koja treba dati odgovor u prvome dijelu rada.

Što se tiče pitanja Šta je „Mittelfeld“? svi autori daju istu definiciju. Naime, „Mittelfeld“ je u njemačkom jeziku onaj dio rečenice između prvog i drugog dijela predikata.

U većini njemačkih gramatika koje se bave problematikom reda riječi u rečenici mogu se naći pravila da redoslijed zamjenica u „Mittelfeldu“ mora biti: nominativ-akuzativ-dativ. Cilj ovoga rada je da se na osnovu odabranog i reprezentativnog korpusa ispita redoslijed zamjenica u „Mittelfeldu“, da se ustanovi da li se zamjenice u tekstu zaista javljaju u pomenutom redoslijedu i koji faktori mogu izazvati promjenu tog redoslijeda.

